
ВЛАДА НА РЕПУБЛИКА СЕВЕРНА МАКЕДОНИЈА 

4561. 

Врз основа на член 96 став (6) од Законот за воздухопловство („Службен весник на Република Северна 

Македонија“ бр.14/24 и 224/24), Владата на Република Северна Македонија, на седницата, одржана на 17 декември 

2024 година, донесе  

 

У Р Е Д Б А 

ЗА МЕРКИТЕ И ПРОЦЕДУРИТЕ ЗА ОЛЕСНУВАЊЕ ВО ЦИВИЛНОТО ВОЗДУХОПЛОВСТВО 

 

Член 1 

Со оваа уредба се пропишуваат мерките и процедурите за олеснување во цивилното воздухопловство. 

 

Член 2 

(1) Мерките и процедурите за олеснување во цивилното воздухопловство во Република Северна Македонија се 

дадени во Анекс 9 од Меѓународната конвенција за цивилно воздухопловство на ICAO (во натамошниот текст: 

Чикашката конвенција) даден во Прилог 1 кој е составен дел на оваа уредба. 

(2) По исклучок од став (1) на овој член мерките и процедурите за олеснување во цивилното воздухопловство 

кои се однесуваат на инвалидизираните лица и лицата со намалена подвижност се дадени во Регулативата (ЕЗ) 

бр.1107/2006 на Европскиот парламент и на Советот од 5 јули 2006 година за правата на инвалидизираните лица и 

лицата со намалена подвижност кога патуваат по воздушен пат која е преземена согласно Анексот I од 

Мултилатералната спогодба меѓу Европската заедница и нејзините земји членки, Република Албанија, Босна и 

Херцеговина, Република Бугарија, Република Хрватска, Република Македонија, Република Исланд, Република 

Црна Гора, Кралството Норвешка, Романија, Република Србија и мисијата на Обединетите нации за привремена 

администрација на Косово за основање на Европска заедничка воздухопловна област ратификуванa со Законот за 

ратификација на Мултилатералната спогодба („Службен весник на Република Македонија“ бр.27/07, 98/09 и 

„Службен весник на Република Северна Македонија“ бр. 259/19), дадена во Прилог 2 кој е составен дел на оваа 

уредба.  

 

Член 3 

Спроведувањето на Анекс 9 од Чикашката конвенција на ICAO и на Регулативата (ЕЗ) бр.1107/2006 на 

Европската Унија е даденo во Документ 30, Дел 1 на ЕСАС (ECAC Doc 30, Part I), кој се прифаќа и директно се 

применува.   

 

Член 4 

Со денот на отпочнувањето на примената на оваа уредба престанува да важи Уредбата за мерките и процедурите 

за олеснување во цивилното воздухопловство („Службен весник на Република Македонија“ бр. 50/11, 36/13, 26/16 

и 37/18 и „Службен весник на Република Северна Македонија“ бр.236/21).  

 

Член 5 

Оваа уредба влегува во сила наредниот ден од денот на објавувањето во „Службен весник на Република Северна 

Македонија”, а ќе oтпочне да се применува од 1 јануари 2025 година. 

 

Бр. 41-9574/3 Заменик на претседателот 

17 декември 2024 година на Владата на Република 

Скопје Северна Македонија, 

 Љупчо Димовски, с.р. 

